
Ábhar: Iarratas na Seoirsia chun bheith ina comhalta den Aontas Eorpach  

– Tarchur chuig Parlaimintí na mBallstát 
  

 

An 3 Márta 2022, thíolaic Príomh-Aire na Seoirsia iarratas na Seoirsia chun bheith ina comhalta 

den Aontas Eorpach faoi bhráid Uachtarán Chomhairle an Aontais Eorpaigh.12. 

Tá áthas orm an t-iarratas seo a chur in iúl duit. 

 

 

An tArdrúnaí 

 

                                                 
1 Iarscríbhinn I. Iarratas (sa tSeoirsis). 
2 Iarscríbhinn II. Aistriúchán ar an iarratas. 

IARSCRÍBHINN I 

IARSCRÍBHINN II 

PRÍOMH-AIRE NA SEOIRSIA 

Tbilisi, an 3 Márta 2022 

A Shoilse, 

Mar Stát Eorpach, tá sé d’onóir ag an tSeoirsia, agus í ag seasamh leis na luachanna atá 

cumhdaithe in Airteagal 2 den Chonradh ar an Aontas Eorpach, agus a urramaíonn na luachanna 

sin, a hiarratas chun bheith ina comhalta den Aontas Eorpach a thíolacadh, i gcomhréir 

le hAirteagal 49 den Chonradh ar an Aontas Eorpach. 

Is cuid dhílis den iarratas seo é an Ráiteas Iniata maidir le hiarratas na Seoirsia chun bheith ia 

comhalta den Aontas Eorpach. 

Le meas, 

 

Irakli Garibashvili 

 

A Shoilse, Emmanuel Macron 

Uachtarán Phoblacht na Fraince 

Uachtaránacht Chomhairle an Aontais Eorpaigh 

Cóip: 

A Shoilse, Charles Michel 

Uachtarán na Comhairle Eorpaí 

A Soilse, Ursula von der Leyen 

Uachtarán an Choimisiúin Eorpaigh 

N6509 

A Soilse, Roberta Metsola 

Uachtarán Pharlaimint na hEorpa 

Ráiteas ón tSeoirsia 

Maidir le hIarratas chun bheith ina comhalta den Aontas Eorpach 

De bhrí go n-athdhearbhaíonn an tSeoirsia, mar Stát Eorpach, a tiomantas do na luachanna 

daonlathacha atá cumhdaithe i gConarthaí bunaidh an Aontais Eorpaigh, amhail: an daonlathas, 

an smacht reachta, comhionannas, cosaint chearta an duine agus saoirsí bunúsacha, lena 

n-áirítear urraim do chearta mionlaigh; 

De bhrí, faoi Airteagal 49 den Chonradh ar an Aontas Eorpach, go bhféadfaidh aon Stát Eorpach 

a urramaíonn na luachanna comhpháirteacha sin iarratas a dhéanamh chun bheith ina chomhalta 

den Aontas Eorpach; 

De bhrí go dtacaíonn tromlach mór dhaonra na Seoirsia, go daingean agus gan athrú, le 

ballraíocht san Aontas Eorpach; 

De bhrí, agus é fréamhaithe i leagáid stairiúil bhunreachtúil Bhunreacht 1921, mar aon le 

croíluachanna Chéad Phoblacht Dhaonlathach na Seoirsia, go leagtar síos i mBunreacht 

na Seoirsia go nglacfaidh na comhlachtaí bunreachtúla gach beart chun lánpháirtiú iomlán 

na Seoirsia san Aontas Eorpach a áirithiú; 

De bhrí, le linn a staire fada, gur bhain an tSeoirsia riamh le cultúr agus sibhialtacht na hEorpa 

agus go bhfuil rannchuidiú luachmhar á déanamh aici i ndáil lena gcaomhnú agus lena bhforbairt 

a thuilleadh; 

De bhrí, ó athbhunaíodh a neamhspleáchas stáit, go bhfuil an tSeoirsia ag déanamh a dícheall 

i gcónaí chun lánpháirtiú na hEorpa a bhaint amach; 

De bhrí go bhfuil an tSeoirsia ina Comhpháirtí Comhlachaithe de chuid an Aontais Eorpaigh 

ó 2014 i leith agus go ndéanann sí na hoibleagáidí faoi Chomhaontú Comhlachais 

na Seoirsia-AE a chur chun feidhme go rathúil; 

Cuirtear, leis seo, iarratas na Seoirsia ar bhallraíocht faoi bhráid Chomhairle 

an Aontais Eorpaigh, lena n-iarrtar na nósanna imeachta ábhartha dá bhforáiltear 

sa Chonradh ar an Aontas Eorpach a thionscnamh. 

